
Дар мақола маълумотҳо оид ба бозѐфтҳои нави обсабзҳои кабуду сабз (Cyanophyta)дар 

обанбори Каттасой оварда шудааст. Обсабзҳои кабуду сабзи обанбори мазкур ва намудҳои 

индикатории он қаблан омӯхта нашудааст. Ҳамагӣ 23 намуди обсабзҳои кабуду сабз, ки ба 1 синф, 5 

тартиб, 7 оила ва 11 авлод мутааллиқанд, дарѐфт гардиданд. Аз намудҳои муайяншудаи обсабзҳои 

кабуду сабз 8 намуд ба нишондиҳандаи дараҷаи ифлосии об дохил мешаванд. Аз ҷиҳати 

гуногуннамудӣ оилаҳои Merismopediaceae, Osillatoriaceae ва авлодҳои  Mirocystales, Osillatoriales 

доминантӣ мекунанд.  

 

Ключевые слова: сине-зеленые водоросли, биоразнообразиe, альгофлора, Каттасайское 

водохранилищe. 

 

В статье приводятся данные о новых флористических находках сине-зеленых водорослей 

(Cyanophyta), обнаруженных в Каттасайском водохранилище. Сине-зеленые водоросли данного 

водохранилища и индикаторные виды ранее не были изучены. Всего обнаружено 23 вида сине-зеленых 

водорослей, которые относятся к 1 классу, 5 порядкам, 7 семействам и 11 родам. Из  обнаруженных 

видов сине-зеленых водорослей 8 видов относятся к индикаторным.  По многообразию видов 

доминируют семейства Merismopediaceae, Osillatoriaceae и роды Mirocystales, Osillatoriales.  

The  article  provides information on the new floristic finds of blue-green  algae (Cyanophyta)  in 

water bodies  of  the Kattasay reservoir. Diversity of algae of this reservoir have not been studied before. 

Totally 23 species of blue-green algae were found in this reservoir, which belonging to 1 classes, 5 orders, 7 

families and 11 genera. Of the total discovered species of blue-green algae 8 species are indicator species. 

Merismopediaceae, Osillatoriaceae family and the  Mirocystales, Osillatoriales genera are dominant in 

species diversity. 

 

Обанбори Каттасой яке аз обанборҳои сунъии наздикўҳии Тоҷикистон буда, дар шаҳри 

Истаравшани вилояти Суғд, қисмати шимолии Тоҷикистон мавқеъ гирифтааст. Он дар соли 1962 

ташкил карда шудааст. Ҳаҷми оби обанбор 55 млн м3, масоҳаташ 2,9 км2 ва баландии ҷойгиршавии 

он 1168 м аз сатҳи баҳр ба шумор меравад. Чуқурии максималии он 42-48 м, чуқурии миѐна 30 м 

буда, дар вақти обѐрии максималӣ дар моҳҳои июн-июл ба 18м паст мефарояд ва мубодилаи пурраи 

оби обанбор дар 4 сол як маротиба ба миѐн меояд. 

Обанбор сарчашмаҳои зиѐди серобкунанда дорад. Сарчашмаҳои калони он обҳои барфу боронӣ 

ва сел, дарѐчаи Каттасой, сойи Обқарчағой, Қарасаққол ва дарѐчаи Шаҳристон ба ҳисоб мераванд. 

[5]. 

Доир ба гуногуннамудии таксономӣ ва хусусиятҳои паҳншавии обсабзҳои кабуду сабз дар 

қисмати шимолии Тоҷикистон пештар низ маълумотҳо пешниҳод гардида буданд [2]. Дар раванди 

тадқиқотҳои гузаронидаамон ва мувофиқа бо адабиѐтҳои илмӣ ба мо маълум гардид, ки дар  

обанбори Каттасой 31 намуд ва зернамудҳои обсабзҳои  кабуду сабз бо  гуногунии биологӣ ва 

таркиби намудӣ паҳн шудаанд. Асосан  синфи Cyanophyceae, ки 23 намуд ва 8 зернамудро ташкил 

мекунад,  ки  ба  5 тартиб, 7 оила ва 11 авлод мансуб мебошанд. Дар байни тартибҳо мавқеи 

аввалинро тартиби Osillatoriales (13н) ва мавқеи дуюмро тартиби Synechococcales (7) ташкил 

менамояд. Дар байни оилаҳо бошад, мавқеи аввалинро оилаҳои Osillatoriaceae (13н), 

Merismopediaceae (6н)  ва Mirocystaceae (4н) ва баъд аз он авлодҳои калонтарини обсабзҳои кабуду 

сабз, ки  Oscillatoria (11н), Microcystis (4н) ва Merismopedia  (4н)  мебошанд, ишғол мекунанд. (ниг. ба 

ҷадвал). [1].  

Дар натиҷаи таҳлили натиҷаҳои ба даст омада муайн карда шуд, ки дар обанбори Каттасой 

ҳамагӣ 8 намуд обсабзҳои индикатории ба шӯъбаи обсабзҳои кабуду сабз дохилшаванда паҳн 

шудаанд. Аз рӯи нишондиҳандаи биоиндикатории ин намудҳо таркиби оби ин обанбор ба дараҷаи 

ифлосии миѐна дохил мешавад.    

 

                                                                                                            Ҷадвали 1. 

Таҳлили систематикии обсабзҳои  кабуду сабз (Cyanophyta) дар обанбори Каттасой 

Номгўи таксонҳо 

Шумора 
%аз ҳис.ум. 

намудҳо 
Авлод намуд ва 

зернамудҳо 

Шўъбаи  Cyanophyta 11 23(31) 100,00% 

Синфи  Cyanophyceae  11 23(31) 100,00 

Тартиби  Synechococcales 3 6(7) 22,58 

Оилаи  Merismopediaceae 2 5(6) 19,35 

Оилаи Synechococcaceae 1 1(1) 3,22 

Тартиби Nostocales 3 2(4) 12,90 

Оилаи Nostocaceae 2 1(3) 9,67 

Оилаи Calothricaceae  1 1(1) 3,22 

Тартиби Osillatoriales 3 8(13) 41,93 

Оилаи Osillatoriaceae 3 8(13) 41,93 

Тартиби Chroococcales 1 2(4)       12,90 

Оилаи Mirocystaceae 1 2(4) 12,90 

Тартиби  Spirulinales 1 2(3) 9,67 

Оилаи Spirulinaceae  1 2(3) 9,67 

Хамагӣ 11 23(31) 100,00 

Маводҳо барои таҳкиқот, намунаҳои алгологӣ дар давоми солҳои 2019-2021 ҷамъоварӣ шуда, 

дар натиҷаи коркарди онҳо дар лабораторияи кафедраи ботаника ва физиологияи растаниҳо 

хулосаҳои амиқ бароварда шуданд. Дар асоси маводҳои дар боло оварда шуда, ба хулосае омадан 

мумкин, ки дар обанбори Каттасой айни ҳол барои инкишофи намудҳои гуногуни обсабзҳои кабуду 

сабз шароити мусоид мавҷуд аст. Таркиби намудӣ ва дараҷаи тараққиѐти обсабзҳои кабуду сабз дар 

обанбори мазкур аз дараҷаи эвтрофии оби обанбор шаҳодат медиҳад, ки ин аз наздик будани обанбор 

ба маҳалҳои аҳолинишин ва заминҳои кишоварзӣ вобаста аст.   

Шӯъбаи обсабзҳои кабуду сабз-Cyanophyta 

Синфи сианофитсаҳо – Cyanophyceae 

Тартиби хроококкҳо - Chroococcales 

Оилаи микросистисҳо -Microcystidaceae 

Авлоди микросистис -Microcystis 

1. Microcystis aeruginosa Kuetz.emend.Elenk.-микросистиси кабуду сабзтоб 

Колонияҳо оддӣ ѐ печдарпечи дорои шакли гуногун, куррашакл, тухмшакл, доирашакли 

нӯгборик, риштагии шохронда ѐ яклухт, ковоки микроскопӣ ѐ макроскопӣ мешавад. Баъзан то 5,8мм 

дарозӣ дорад. Луоби тӯдагӣ одатан беранг аст ва аз атроф онро иҳота мекунад. Перидерма надорад, 

ҳуҷайраҳо ҷилди беранг дошта, псевдовакуолаи куррашакл мушоҳида мешавад. Қутри ҳуҷайраҳо дар 

ҳудуди (2,1)2,8-8,4мкм буда, асосан дар қабати ғафсии об вомехӯрад.  

Асосан дар обҳои ором ѐ сустҷории ширину нимшӯр паҳн шуда, ―шукуфоии об‖-ро ба вуҷуд 

оварда метавонад. [1,2] 

Паҳншавӣ. Қисмати Аврупо ва Осиѐи Миѐна 

Нишондиҳандаи бетамезосапробионт, S=1.75.  

2. Microcystis pulverea (Wood.) Forti emend  Elenk.-микросистиси заррагӣ 

Колонияҳо микроскопии куррашакл то тухмшакл, яклухти бо пардаи луобӣ иҳотагардида 

мешавад. Ҳуҷайраҳо куррашакл дорои қутри 2-3,5мкм буда, вакуолаи газӣ надорад. 

Дар сатҳи планктонии обҳои ором, дар байни дигар обсабзҳо (дар давраи аввали тараққиѐт дар 

ҷисмҳои зериобӣ часпида), дар сангҳои намнок, пойдеворҳо ва дар хок вомехӯрад. [1,2] 

Паҳншавӣ. Қисмати Аврупо ва Осиѐи Миѐна 

Нишондиҳандаи олиго-бетамезосапробионт, S=1.6 

 Қатори оссилаториягиҳо -Osillatoriales 

Оилаи оссилаторияҳо –Osillatoriaceae 

Авлоди оссилатория - Osillatoria 

1. Oscillatoria amphibia Ag.f. amphibia-оссилаторияи обхокӣ 

Маҷмӯи талломҳои риштагӣ  ранги кабуду сабзи равшан дошта, трихомаҳо кабуду сабзи 

равшан, рост ѐ хамгаштаи паҳниаш 2-3(4)мкм мешавад. Дар девораҳои кӯндаланг торҳо мушоҳида 

намешаванд, бисѐртар бо ду доначаҳо. Дарозии ҳуҷайраҳо 4-8,5мкм буда, 2-3 маротиба зиѐдтар аз 

паҳнӣ аст. Ҳуҷайраҳои нӯгӣ доирашакланд. 

Дар обҳои ором, дар хокҳои дохили гармхонаҳо, ҳамчунин дар обҳои нимшӯр ва сарчашмаҳои 

оби гарм вомехӯрад. [1,2]  

Паҳншавӣ. Украина, Осиѐ ва Аврупо 

Нишондиҳандаи бетамезосапробионт, S=1.75  

2. Oscillatoria tenuis Ag.f. tenuis-оссилаторияи борик 

Маҷмӯи талломҳои риштагӣ  кабуду сабзи равшан ѐ баъзан тираи луобии борик мешаванд. 

Трихомаҳо кабуду сабзи равшан, рости 6-10мкм паҳнидоштаи дар девораҳои кундалангӣ каме 

торкашида ва қисми нӯгӣ каме хамгашта мешаванд. Дарозии ҳуҷайраҳо 2,6-5мкм буда, 2-3 маротиба 

камтар аз паҳниаш аст. Дар девораҳои кӯндаланг дар бисѐр ҳолатҳо доначаҳо мушоҳида мешаванд. 

Ҳучайраҳои нӯгӣ каме нимкуррашакланд ва баъзан бо ҷилди ғафс иҳота гардидаанд.  

Дар обанборҳои обаш ороми соф ѐ ифлос дар ҳолати ба ҷисми зериобӣ пайваста, баъзан озод 

шинокунанда вомехӯрад.  

Паҳншавӣ. Осиѐ ва Аврупо 

Нишондиҳандаи алфамезосапробионт,S=2.85 

3. Oscillatoria nigra Vauch.-оссилаторияи сиѐҳ 

Маҷмӯи талломҳои риштагӣ  аз ранги зайтунӣ то сиѐҳу ҷигарӣ ѐ сиѐҳтоби пӯлодӣ ва пӯшиши 

ҷилонок дошта, дар об озодона шино мекунанд. Трихомаҳо рост ѐ каме хамгаштаи 8,5мкм 

паҳнидоштаанд. Девораҳои кундалангӣ тордор набуда, доначадоранд. Ҳуҷайраҳо шакли мураббаъ 

доранд ѐ дарозии онҳо се маротиба аз паҳниаш камтар аст. Ҳуҷайраҳои нӯгӣ печидаанд. 

Дар обҳои ором ва сустҷорӣ паҳн шудааст. [1,2] 

Паҳншавӣ. Осиѐ ва Аврупо 

Нишондиҳандаи ксеносапробионт, S=0,1 

4. Oscillatoria terebriformis (Ag.) Elenk.f. terebriformis-оссилаторияи пармашакл 

Маҷмӯи талломҳои риштагӣ  ранги кабуди пӯлодии тираро дорад. Трихомаҳо 4-6,5мкм паҳнӣ 

дошта, дар девораҳои кундалангӣ донача надоранд. Ҳуҷайраҳои нӯгӣ спиралшакл ѐ каме чангакшакл 

хамгаштаи тангшудаанд. Ҳуҷайраҳо мураббаъ 2,5-6мкм  андоза дошта ѐ дарозии он 2-3маротиба аз 

паҳнӣ камтар аст. Ҳуҷайраҳои нӯгӣ рост ѐ хамгашта мешаванд. 

Дар обҳои хунук ва минералӣ паҳн шудааст. 

Паҳншавӣ. Сибири Шарқӣ, Осиѐ ва Аврупо 

Нишондиҳандаи алфамезосапробионт,S=2,9 

5. Oscillatoria brevis (Kuetz.)Gom.f. brevis-оссилаторияи кӯтоҳ 

Маҷмӯи талломҳои риштагӣ  ранги кабуду сабзи тира доранд. Трихомаҳо дорои ранги кабуду 

сабз, рости 4-6,6мкм паҳнидоштаанд. Ҳуҷайраҳои нӯгӣ тангшуда ѐ каме хамгашта мебошанд. 

Дарозии ҳуҷайраҳо 1,5-3мкм буда, 2-3 маротиба аз паҳнӣ камтар аст. Дар девораҳои кундалангӣ 

доначаҳо хело хуб аѐнанд. Ҳуҷайраҳои нӯгӣ печидаи конусшакланд.  

Дар обҳои ороми ширин ва нимшӯр, ҳамчунин дар лойқаи кӯлҳо ва девораҳои намнок 

вомехӯрад. [1,2] 

Паҳншавӣ. Шарқи Дур, Сибири Ғарбӣ, Украина, Осиѐ 

Нишондиҳандаи алфамезосапробионт, S=3,0 

6. Oscillatoria formosa Bory.-оссилаторияи мавзун 

Маҷмӯи талломҳои риштагӣ  ранги кабуду сабзи тира доранд. Трихомаҳо кабуду сабзи равшан, 

рост ва 4-6мкм паҳнӣ доранд. Девораҳои кундаланг доначадор буда, нӯги таллом каме хамгашта аст. 

Дарозии ҳуҷайра 2,5-5,7мкм буда, ба паҳнӣ баробар ѐ 2 маротиба камтар аст.  

Дар обҳои ором, дар сутунҳо, сангҳо, дар лойқаи кӯлҳо, дар хоки ботлоқӣ ва ҳамчунин дар 

сарчашмаҳои оби гарм, обҳои хунуки минералӣ, бахусус сарчашмаҳои сулфурдор паҳн шудааст. [1,2] 

Паҳншавӣ. Дар минтақаҳои иқлими мӯътадили Россия ва Осиѐи Миѐна. 

Нишондиҳандаи алфамезосапробионт, S=3,1  

